
Εὐχὴ ἐπὶ τῇ ἐγκαταστάσει νέου οἰκονόμου 

 

Κύριε Ἰησοῦ Χριστὲ ὁ Θεὸς ἡμῶν, ὁ διὰ 

τὴν ἡμετέραν σωτηρίαν συγκαταβὰς καὶ 

ἀναλαβὼν τὴν Θείαν Οἰκονομίαν, ὁ εἰπὼν ὅτι 

οὐκ ἦλθον διακονηθῆναι ἀλλὰ διακονῆσαι, ὁ 

τὸν δίκαιον μισθὸν τοῦ πολλαπλασιασμοῦ τῶν 

ταλάντων μέλλων ἀποδοῦναι ἐκάστῳ κατὰ τὴν 

φρικτὴν ὥραν τῆς Δευτέρας παρουσίας Σου, 

εὐλόγησον καὶ τὸν παρόντα δοῦλόν Σου ...... 

μετὰ τῶν οἰκείων αὐτοῦ, ἀναλαμβάνοντα 

φιλοτίμως τε καὶ φιλαγίως τὴν οἰκονομίαν τῆς 

ἐπιτελέσεως τῆς πανηγύρεως τοῦ Ἁγίου ........... 

Ἀξίωσον αὐτὸν ἔχειν πάντοτε πλησμονὴν 

ὑλικῶν ἀγαθῶν ἐν ὑγείᾳ ἀδιασείστῳ ψυχῆς τε 

καὶ σώματος καὶ πλουτεῖν ἀείποτε εἰς 

εὐαγγελικὰ ἔργα καὶ πνευματικὰς ἀρετὰς πρὸς 

ὁλόθυμον διακονίαν τῶν εὐσεβῶν ἐνοριτῶν τῶν 

μελλόντων συμμετασχεῖν εἰς τὴν πανήγυριν 

τοῦ Ἁγίου Σου ....... Ἐν δὲ τῇ ἐσχάτῃ ὥρᾳ 

παράσχου αὐτῷ πανοίκειον τέλος ἀγαθὸν καὶ 

εἰσάγαγε εἰς τὴν κληρονομίαν τοῦ ποθητοῦ 

Παραδείσου, ἵνα ἀκούσῃ τῆς εὐλογημένης 

φωνῆς Σου λεγούσης· εὖ δοῦλε ἀγαθὲ καὶ πιστέ, 

ἐπὶ ὀλίγα ἦς πιστὸς, ἐπὶ πολλῶν σε καταστήσω. 

Εἴσελθε χαίρων εἰς τὴν χαρὰν τοῦ Κυρίου Σου, 

μετὰ τοῦ χοροῦ Πάντων τῶν Ἁγίων.  

Ὅτι σὺ εἶ ὁ δοτὴρ τῶν ἀγαθῶν καὶ σωτὴρ 

τῶν ψυχῶν ἡμῶν, ὁ ἐν Ἁγίοις ἀναπαυόμενος, 

Χριστὲ ὁ Θεός, καὶ σοὶ τὴν δόξαν καὶ 

προσκύνησιν ἀναπέμπομεν σὺν τῷ ἀνάρχῳ Σου 

Πατρὶ καὶ τῷ Παναγίῳ καὶ Ἀγαθῷ καὶ Ζωοποιῷ 

Σου Πνεύματι, νῦν καὶ ἀεὶ καὶ εἰς τοὺς αἰῶνας 

τῶν αἰώνων. Ἀμήν. 

 

 

 


